
1 
 

 

 

 
 

 

 

 

 

 

მეუფე ანანიას ღვაწლი  
(შესავალი) 

 

  

ავისი ცხოვრების 70 წლისა და მღვდელმთავრობის 38 წლის მანძილზე 

მეუფე ანანიამ მრავალი სასულიერო პირი აკურთხა და ამით ფაქტიურად 

დაუდო საფუძველი თავის ეპარქიებს. 

1981 წლის მარტის თვეში მეუფე ანანია დაინიშნა ნიკორწმიდის ეპარქიის 

მმარათველად. 

1981 წლის მაისში ნიკორწმიდის მღვდლად აკურთხა მამა ვახტანგ ასათიანი, მალევე 

უწმიდესმა მეუფე ანანია დანიშნა საპატრიარქოში შეიძლება ითქვას ერთერთ ყველაზე 

უმთავრეს თანამდებობაზე - საქართველოს საპატრიარქოს საფინანსო-სამეურნეო 

განყოფილების თავჯდომარედ (იმჟამად საპატრიარქო სულ ორი განყოფილებისაგან 

შედგებოდა, საგარეო, რომლის თავჯდომარე იყო მეუფე ნიკოლოზ მახარაძე და აღნიშნული, 

სამეურნეო-საფინანსო).  

თული იყო ვითარება უწმიდესის მიერ ახლად დაარსებულ ეპარქიებში, მაგალითად, 

ახალციხისა და სამცხე-ჯავახეთის ეპარქიაში, ამ მდგომარეობის 

დასარეგულირებლად უწმიდესმა პატრიარქმა იმავე წლის ზაფხულში სამცხე 

ჯავახეთის ეპარქიის მმართველად გადაიყვანა მეუფე ანანია. 

ამ დროს ეპარქიაში შედიოდა 5 რაიონი, ბოგდანოვკისა (მალე ეწოდა ნინოწმიდა), 

ახალქალაქისა, ასპინძისა, ახალციხისა და ადიგენისა. პირველივე წლებში მეუფის მუშაობა 

დადებითად მიიჩნია უწმიდესმა პატრიარქმა და ამიტომ ამ ეპარქიას კიდევ ერთი ახალი 

რაიონი დაუმატა - ბორჯომისა. 

მჟამად სამცხე-ჯავახეთის ეპარქიაში მხოლოდ ერთი სასულიერო პირი 

ემსახურებოდა მორწმუნეებს (მღვდელი სტეფანე ნადირაძე).  

მეუფე ანანიამ აღზარდა და ამ სამცხე-ჯავახეთის ეპარქიას შემატა მრავალი 

სასულიერო პირი.  

მეუფემ ათეისტური ხელისუფლების წინააღმდეგობის მიუხედავად დიდი შრომით 

აკურთხა ვარძიისა და ზარზმას დიდებული მონასტრები, უდეს, ვალეს, ხვილიშას, 

აბასთუმნისა და სხვა ეკლესიები, მათთვის მეუფემ დიაკვნებად და მღვდლებად აკურთხა 

სერაფიმე კიკონიშვილი, იოანე გელაშვილი, გიორგი ხაბეიშვილი, და სხვა მრავალი. მათ 

შორის უფრო ადრე დიაკვნებად და შემდეგ მღვდლებად ახალციხეში აკურთხა წალკელი მამა 

ვახტანგი (ვიტალი) ალმანოვი და მალევე მამა შალვა. 

მეუფე ანანიამ ხელახლა აკურთხა და XX საუკუნის პირველი წირვა აღასრულა იქამდე 

პიონერულ ბანაკად გადაკეთებულ დიდებულ საფარაში. მალევე აქ უწმიდესმა ბერები 

გამოაგზავნა, რომელთაც ახალი სიცოცხლე შესძინეს საფარას. მათი მხარდაჭერით მეუფე 

ანანიამ დაარსა ახალციხის საულიერო სასწავლებელი, რომლის დამთავრების შემდეგ 

დიპლომის შესაბამისად, კურსდამთავრებულებს ნება ენიჭებოდა, რომ მათ არა მხოლოდ 

მედავითნეებად, არამედ რელიგიის მასწავლებლებადაც ემუშავნათ სკოლებში, მართლაც 

ახალციხის საულიერო სასწავლებელმა, რომელიც ამავე დროს სემინარიისა და პედაგოგიური 

ინსტიტუტის ნიშნებს ატარებდა, აღზარდა მრავალი სასულიერო პირი, მედავითნე თუ 

პედაგოგი. იმ წლებში მხოლოდ მცხეთაში არსებობდას საქართველოში ერთადერთი 

სასულიერო სემინარია, სადაც ვაჟები სწავლობდნენ, ახალციხის სასწავლებელში კი ვაჟებთან 

ერთად გოგონებიც სწავლობდნენ, მათგან მრავალი ქალი მედავითნე, პედაგოგი და 

მონაზონი აღიზარდა, ვაჟთაგან უფრო მეტად კი სასულიერო პირები და ეპისკოპოსებიც კი.  

მეუფე ანანიას მღვდელმთავრობის ამ წლებში უწმიდესი პატრიარქი ილია მეორე 

საკმაოდ ხშირად სტუმრობდა სამცხე-ჯავახეთის ეპარქიას, ერთხელ მან იქ საპატიო 

სტუმარი, ალექსანდრიის პაპი და პატრიარქი უწმიდესი ნიკოლოზ VI ჩაიყვანა, რომელიც 

საქართველოს ეკლესიას გვერდით ედგა ავტოკეფალიის ძიების რთულ წლებში. 

მიდა მარინეს ეკლესიის ეზოში იდგა მცირე შენობა ყოფილი ოთხწლედისა, 

რომელიც მეუფის რეზიდენციას წარმოადგენდა, ამ შენობაში დაიწერა მეუფე 

ანანიას ცნობილი წიგნი-„საქართველოს სამოციქულო ეკლესიის ისტორია”, მისი 

პირველი და მეორე ტომები, ხოლო მესამე და მეოთხე ტომები მეუფემ დაწერა ბორჯომის 

რეზიდენციაში. ეს უკანასკნელი წარმოადგენდა პატარა სახლს კოკინაკის ქუჩაზე, რომელიც 

პატრიარქმა მეუფეს რეზიდენციისათვის აყიდინა. უწმიდესი ამ სახლსაც ეწვია, როდესაც 

ჩაბრძანდა ბორჯომში, მალევე, მეუფის ძალისხმევით ამოქმედდა ბორჯომის ეკლესია, მაშინ 

ერთადერთი ამ რაიონში, ამ რაიონისათვის სხვადასხვა წლებში მეუფემ აკურთხა მამა 

ნიკოლოზ მელიქიძე, მამა გიორგი, მამა გიორგი კაპანაძე, მამა ღვთისი ხაჩიძე, იოსებ 

ზედგინიძე და სხვები. მეუფე ანაიას მიერ ნაკურთხ ეკლესიებს მალევე შეემატა 

კიმოთესუბანი, სადგერის, ახალსოფლისა და სხვა ეკლესიები. 

ბორჯომის რეზიდენცია წარმოადგენდა ნამდვილ საზოგადოებრივ ცენტრს 1987-1990-

იან წლებში. ეს იყო დუღილის ეპოქა საქართველოში და მათ შორის ბორჯომშიც. 

თვალდათვალ იღუპებოდა და იშლებოდა საძაგელი საბჭოთა კომუნისტური იმპერია ანუ 

საბჭოთა კავშირი.  

-იანი წლების ბოლოს საქართველო ჩქეფდა თავისუფლების 

მოპოვების დიადი სურვილით აღგზნებული. ხალხი იბრძოდა 

საქართველოს სახელმწიფოს აღსადგენად. ამ ურთულეს დროს 

მოხდა ისე, რომ ავტორიტეტი და მიზიდულობის ძალა დაკარგეს რაიკომებმა და 

პარტკომებმა, მათ ადგილას ბორჯომშიც ჩამოყალიბდა მრავალი პარტია, მათ წევრებს ამ 

წლებში სავალდებულოდ მიაჩნდათ თავიანთი სამოქმედო გეგმები, პროგრამები და 

შეხედულებანი გაეცნოთ მეუფე ანანიასათვის ბორჯომის რეზიდენციაში, ყავისფრად 

გალაქული მაგიდის გარშემო მრავალი და მრავალი პატრიოტი საუბრობდა მომავლი 

თავისუფალი საქართველოს შესახებ. აღსანიშნავია, რომ ამ მაგიდაზე დაიწერა მეუფე ანანიას 

ქვემდებარე წიგნში შესული მრვალი იმჟამინდელი წერილი, რომელიც ხშირად იბეჭდებოდა 

საქართველოს გაზეთებში. ამ მაგიდასთან დაწერა მეუფემ „საქართველოს სამოციქულო 

ეკლესიის ისტორიის” მე-3 და მე-4 ტომები, სხვა წიგნებიც, კერძოდ, „ქართველთა წინაპრების 

ბიბლიური ისტორია”, „ქართველთა დენაციონალიზაცია” (გაოსება, გასომხება, გააფხაზება, 

გამაჰმადიანება, გალეკება) და „შობა, ჯვარცმა, აღდგომა და ამაღლება იესო ქრისტესი”, ეს 

ბოლო წიგნი მეუფემ სასწავლებლის სტუდენტებისათვის დაწერა.  

1991-1992 წლებში დამოუკიდებელ საქართველოში ძმათა მკვლელი სისხლისღვრა 

გაიმართა, ამ მიზეზის გათვალისწინებით უწმიდესამა სასურველად მიიჩნია (როგორც მან 

მეუფეს განუცხადა), რომ ის „მასთან უფრო ახლოს” ყოფილიყო, გადმოიყვანა ეპარქიიდან და 

დანიშნა მანგლისის ეპარქიის მმართველად. 

 უწმიდესმა მეუფეს დაუთმო თავისი რეზიდენცია მანგლისში, რომელიც, ისევე, 

როგორც მრავალი ნაგებობა საქართველოში, ძალზე სარემონტო იყო. 

მეუფემ ახალციხისა და სამცხე ჯავახეთის ეპარქიაში დატოვა საუკუნეთა შემდეგ მის 

მიერ ახლად ნაკურთხი საფარას, ვარძიას, ზარზმის, კიმოთესუბნის მონასტრები, უამრავი 

ახალამოქმედებული ეკლესია დაკომპლექტებული სასულიერო პირ ებით, ახალი 

ტრაპეზებით, კანკელებით, ბევრგან მედავითნეებითა და დიაკვნებით, ასევე საკუთარი 

სასულიერო სემინარიით, რამდენიმე რეზიდენციით, მათ შორის ორი ახალციხეში, 

ამასთანავე მეუფემ ეპარქიის საკუთრებაში მთავრობას გამოაყოფინა ასეულობით ჰექტარი 

მიწა. 

თელ მანგლისის ეპარქიაში, 1993 წლის დასაწყისსი, როდესაც მეუფე ჩაბრძანდა, ვითარცა 

ეპარქიის მმართველი, მხოლოდ ერთადერთი მღვდელი მსახურობდა (მამა იოანე თედეევი). 

ეპარქიაში არ მოქმედებდა არცერთი ეკლესია მანგლისის ტაძრის გარდა. ამიტომაც მეუფეს 

რამდენიმე წელი დასჭირდა სათანადო მორჩილების მოსაზიდად და შემდეგ მათ საულიერო 

პირებად აღსაზრდელად (1993 წლის მარტში დიაკვნად აკურთხა თამაზ გოგოლაძე, ამავე 

წლის აპრილში სოფელ ღოუბნის ეკლესიში მღვდლად აკრთხა მამა დავით ხიმშიაშვილი, 

თბილისის „ლურჯ მონასტერში” წირვისას მღვდლად აკურთხა მამა ვახტანგ ძინძიბაძე 1994 

წლი 13 დეკემბერს). 

1980 

ორჩილების სამღვდელო პირებად ჩამოყალიბებას დიდი ძალა, ენერგია, 

მოთმინება და სიყვარული ესაჭიროებოდა, მით უმეტეს, პერიოდში, როცა, 90 

წლების დასწყისში, ქვეყანა მოიცვა საშინელმა შიმშილმა, უიმედობამ და 

დეპრესიამ. გულსატკენი და დასაძლევი იყო ომებში დამარცხებითა და სამოქალაქო ომით 

დათრგუნული ახალგაზრდების ნიჰილიზმი.  

მანგლისის ეპარქიას, რომელიც თეთრიწყაროს რაიონს მოიცავს, მალევე უწმიდესმა 

დაუმატა კიდევ ერთი რაიონი (წალკისა). ჩამოყალიბდა ახალი, გაფართოვებული „მანგლის-

წალკის ეპარქია”, ის უწმიდესმა სამართავად ჩააბარა მეუფე ანანიას. 

 მეუფემ ორივე რაიონის უმოქმედო ეკლესიებისათვის ყოველგვარი გარე დახმარების 

გარეშე მოამზადა და შემდეგ აკურთხა მრავალი სასულიერო პირი, მათ შორის დიაკვნებად-

დავით შენგელია, 1995 წლის 7 აპრილს მღვდლად ხელი დაასხა აბელ ბუცხრიკიძეს და 

განამწესა სოფელ კოდას ეკლესიაში, ეს ეკლესია კომუნისტებს საწყობად ჰქონდათ 

გადაკეთებული, მეუფემ ის აკურთხა და უწოდა წმიდა ნინოს სახელი, რათა წმიდა ნინოს 

კვლავ მოექცია მონოფიზიტების აგრესიით დაზარალებული ქვემო ქართლის ქართველობა, 

რომელთაც ამ ეპოქაში თავისი სარწმუნოებრივი ვინაობა აღიდგინეს. 

მავე 1995 წლის „ამაღლებას” მეუფემ მღვდლად აკურთხა გიორგი მალხაზიშვილი, 

დიაკვნობაშიც მან თავი გამოიჩინა, მეუფემ ის დანიშნა მის მიერ აღდგენილ ალგეთის 

მთავარანგელოზთა ეკლესიაში, ეს ეკლესია თითქმის დანგერეული და უსახურავო დიდი 

გასაჭირით აღსდა, მრევლის თანამონაწილეობით (აღდგენის საქმეში ცნობილი 

კინორეჟისორი რეზო ჩხეიძეც კი მონაწილეობდა), თვით უწმიდესი პატრიარქი ჩამობრძანდა 

მის კურთხევაზე.  

1996 წლის 25 თებერვალს მეუფემ დიაკვნად აკუთხა მამა ნიკოლოზ ლაბარტყავა, 

რომელიც შემდეგ მღვდლედ დანიშნა თეთრი წყაროს ეკლესიაში. ეს ეკლესია იქამდე მუდამ 

რუსულენოვანი იყო, მამა ნიკოლოზის ოჯახის ტკბილმა ქართულმა გალობამ გაათბო ამ 

ეკლესიის მრევლის გული.  

1998 წლის 20 სექტემბერს მეუფემ მღვდლად აკურთხა გაბრიელ მურვანიძე, რომელიც 

დანიშნა ორბეთის ეკლესიაში.  

2000 წლის 27 მარტს მეუფემ დიაკვნად აკურთხა ანტონ ავალიანი, თავდადებული 

მუშაკი და მოძღვარი. მღვდლად კურთხევის შემდეგ (2001. 7. 04), მას ევალა, ასევე, 

მზრუნველობა გაეწია იმ მეწველი ძროხების ფერმისათვის, რომლის შესაქმნელად მრავალი 

ენერგია და შრომა მეუფესთან ერთად ჩადეს ეპარქიის სასულიერო პირებმა, მორჩილებმა და 

მრევლმა. ამ ფერმამ შეძლო სამოქალაქო ომის ცეცხლის გამო უკიდურეს გასაჭირში 

ჩავარდნილი მორჩილებისა და მრევლის ნაწილის გამოკვება. მამა ანტონი ამ ფერმას თან 

დაყვებოდა წალკის რაიონის ველებზეც, სადაც საქონელის საზაფხულო საძოვრები იყო. აწ 

ცხონებული მამა ანტონის სიყვარული და სითბო ძალზე ბევრს ნიშნავდა ფერმის 

მორჩილებისათვის, რომელთაგან შემდგომ ხალხისათვის საყვარელი რამდენიმე სასულიერო 

აღიზარდა.  

001 წელს მეუფემ მღვდლად აკურთვა დიაკონი სამოელ ზვიადაური, რომლის მამამ 

ხალხურმა პოეტმა ლევან ზვიდაურმა მეუფეს რამდნიმე მნიშვნელოვანი ცნობა მიაწოდა 

ჩრდილო კავკასიაში ქართველთ ცხოვრების შესახებ.  

მორჩილთაგან თავისი თავმდაბლობით, ერთგულებითა და მიმტევებლობით 

გამორჩეული ავთანდილ დევსურაშვილი დიაკვნად კურთხევის (17.11.2001) შემდეგ მეუფემ 

მღვდალად აკურთხა 2002 წლის 20 ივლისს. უწოდა სახელი მიქაელი და დაადგინა 

მ 

ქველმოქმედ ბატონ დავით ბეჟუაშვილის მიერ აგებული ასურეთის ეკლესიის წინამძღვრად. 

მამა მიქაელის ოჯახი თავისიიკეთის შესაბამისად გაამრავლა უფალმა 8 შვილით, მეუფე 

სუფრებზე ხუმრობით ასე ადღეგრძლელებდა ახალგაზრდებს-„გამრავლდით ვითარცა მამა 

მიქაელი”.  

მეუფემ კოდის ეკლესიაში დიაკვნებად აკურთხა ავთანდილ გულაშვილი (19.10.2003), 

მოსე (21.09.2004) და გიორგი ბაღიაური (04.12.2004), შემდეგში ისინი მღვდლებად აკურთხა 

(მამა ავთანდილი (17.04, 2005), მამა გიორგი (წალკის ეკლესიაში) (21.09.2005), ხოლო შემდეგ, 

მამა ლაზარე გელაშვილი (21.11.2007) სოფელ ჭივჭავის ახლად აგებულ ეკლესიაში. 

მეუფემ დიაკვნად აკურთხა გიორგი (სერაფიმე) ბარჯაძე (2008.15 ივნისი) და მღვდლად 

ხელდასხმის შემდეგ, უწოდა სახელი ნიკოლოზი, დაადგინა წინწყაროს ეკლესიაში (19.12. 

2008), სადაც მან პირველად დაიწყო ქართულენოვანი წირვა ლოცვა (ამ სოფლის ბერძენი 

მოსახლეობა ამ წლებში საბერძნეთში გადასახლდა).  

მეუფემ გუნიაკალას მონასტრის ბერი შალვა ბუდაღაშვული დიაკვნად აკურთხა 

ჭივჭავში ხარებას (7.04.2009). 

სევე მრავალშვილიანია მეუფის მიერ ნაკურთხი მღვდელი გოჩა (ყოფილი იაგო) 

წიწილაშვილი (2009. 19 ივლისი), რომელიც დაადგინდა ბეშტაშენის წმ. ნიკოლოზის 

ეკლესიაში.  

ამავე წალკის რაიონის სოფელ ბარეთში (ყოფილ ბაშკოიში) მეუფე ანანიამ აკურთხა 

მღვდელმონაზონი თორნიკე ნაცვლიშვილი (2010 წლის 15 აგვისტოს) და დაადგინა იქვე, 

ორმოცი სებასტიელი მოწამის ეკლესიაში.  

ალკის რაიონის ეკლესიებში ამ და სხვა ამ დროს ნაკურთხი სამღვდელოების მიერ 

პირველად გაისმა ქართულენოვანი ყოველკვირეული წირვის ხმა.  

ამ დროს წალკის რაიონში ურთულესი ეთნოდემოგრაფიული ცვლილებები 

ხდებოდა. ძირითადი მოსახლეობა-ბერძნები, გულაცრუებული და გაღიზიანებული იყო 

შექმნილი სახელმწიფოებრივი ცვლილებით, იქამდე ისინი სკოლებში რუსულ ენაზე 

სწავლობდნენ, შესაბამისად მათთვის ქართული კულტურა და საქართველოს ინტერესები 

უცნობი იყო, პირიქით მოსკოვის პროპაგანდა ქართელობას მათ მტრებად სახავდა, ამის 

გადამოწმება კი არ შეეძლოთ ენობრივი ბარიერისა და განსაკუთრებით იმის გამო, რომ 

რაიონში ქართველების რიცხვი ძალზე უმნიშნელო იყო. ამ დროისათვის წალკის რაიონში 

ჩასახლებული აჭარელი ეკომიგრანტები, რომელნიც ადგილობრივმა ბერძნებმა და სომხებმა 

დიდი ეჭვის ბადეში მოაქციეს, საჭიროებდა ჩვენი სამღვდელოების მხრიდან მხარდაჭერასა 

და გამხნევებას. 

ერძნული მრევლის საჭიროებისათვის მეუფემ აამოქმედა იქამდე გაუქმებული 

თეთრიწყაროს რაიონის ბერძნული სოფლის ირაგას ეკლესია და მათთვის 

მღვდლად აკურთხა გიორგი ალთუნაშვილი (დედით ბერძენი), რომელიც იქამდე 

მანგლისში დიაკვნობდა (6.03.2011). 

 გუდარეხის მონასტრის კურთხევამ თითქომის 300 წლოვანი უქმობის შემდეგ-დიდი 

სიხარული მიანიჭა მეუფეს, აქ ამ მონასტრის დიდი მნიშვნელობის გამო წინამძვრად დანიშნა 

მამა თორნიკე ნაცვლიშვილი, რომელსა მალევე მიანიჭა იღუმენის წოდება (7.04.2011). ასევე 

აღსდგა ფიტარეთის მონასტერი მამა ექვთიმეს ღვაწლით, სამწუხაროდ უგზოობა და დიდი 

ეკონომიკური სიდუხჭირე ამჟამადაც საეჭვოს ხდის აქ (განსაკუთრებით გუდარეხში, ასევე, 

მეუფის მიერ ნაკურთხ პირღებულის, ორმოცებისა და სხვა მონასტრებში) მამათა დამაგრებას, 

სახელმწიფოს, სამწუხაროდ, არ გამოუჩენია სურვილი დახმარებისა, ვთქვათ, გზების 

შეკეთებისა. 

სამღვდელოების გასამხნევებლად, მრავალწლიანი შრომის დასაფასებლად, მეუფემ 

უწმიდესის ნებით მაღალი სასულიერო წოდებებით დააჯილდოვა სამღვდელოება-

დეკანოზის წოდება მიანიჭა მამა გაბრიელ მურვანიძეს (18.05.2010), მამა მიქაელ 

დევსურაშვილს 18.05.2010, გიორგი ბაღიაურს 15.06.2010, გიორგი მალხაზიშვილს 18.05. 2010, 

ლაზარე გელაშვილს 02.06.2011 და სხვებს.  

იღუმენობა მიანიჭა მღვდელმონაზონ ლუკიანე ბუდაღაშვილს 15. 06. 2010, 

მღვდელმონაზონ ექვთიმე შავდათუაშვილს (ფიტარეთის მონასტრის წინამძღვარს), 

მღვდელმონაზონ ნიკოლოზ მურვანიძეს 20.11.2013, შემდეგში უწმიდესის ნებით 

არქიმანდრიტის წოდება მიანიჭა იღუმენ თორნიკე ნაცვლიშვილს (გუდარეხი მონასტერში 

21.09.2014), ფიტარეთის იღუმენ ექვთიმე შავდათუაშვილს (თეთრიწყაროს ეკლესიაში 

27.09.2014) და სხვებს.  

მავე დროს მრავალი აკურთხა მეუფემ-მათ შორის, დიაკვნად დავით ბლიაძე და უწოდა 

სახელი ანდრია (სოფელ წინწყაროში ნიკოლოზობა დღეს 19.12.2010), იგივე მღვდლად 

აკურთხა სოფელ სამებაში (ყოფილი გუნიაკალა) 03.06.2011. დიაკვნად აკურთხა ფიტარეთის 

მონასტერში თენგიზ (მიქაელ) არაბიძე 29.11.2011.  

2011 წლის 7 აპრილს მეუფემ მღვდლად აკურთხა დიაკონი ვახტანგ ფეიქრიშვილი, 

რომელსაც უწოდა გიორგი და დანიშნა ასურეთის ეკლესიის წინამძღვრად. 

 მეუფემ ბერად აღკვეცა მორჩილი გიორგი ხუციშვილი, უწოდა ანტონი (2.07.2011), 

მღვდელმონაზვნად კურთხევის  (თეთრიწყაროს წმ. ნიკოლოზის ტაძარი 19.12. 2012)  შემდეგ 

მას დაევალა ს. ვაშლოვანა-ერტისთან ახლოს ტყეში ჩაკარგული ძველი ნამონასტრალის 

წინამძღვრობა, 40 სებასტიელი მოწამის სახელობისა, შემდგომში ის ვითარცა 

მღვდელმონაზონი აქ მოღვაწეობდა და 2014 წლის 12 ივნისს ის მეუფემ ამ მონასტრის 

იღუმენად აკურთხა.  

2011 წლის 16 ოქტომბერს მეუფემ წალკის ტაძარში მღვდლად აკურთხა დიაკონი 

შენგელი გოცირიძე. 

მეუფემ მღვდლებად აურთხა დიაკონი მიხეილ არაბიძე (2012 19 იანვარს) და დიაკონი 

დავით (დანიელ) ზურაბიანი (2012 წლის 5 აგვისტოს), დიაკონი პავლე ზურაბიანი (2014 

წლის 19 აგვისტოს). იღუმენის წოდებით დააჯილდოვა წყლულეთის მონასტრის 

წინამძღვარი ნიკოლოზ ცაბაძე 2014 წლის 3 ივლისს (წყლულეთის ეკლესია სრულიად 

დანგრეული იქამდე რამდენიმე წლით ადრე აღადგინა მორწმუნე ენთუზიასტთა ჯგუფმა). 

ამ ეპარქიებში მეუფის 38 წლიანი მოღვაწეობის მანძილზე მრავალი მოსაგონარი ამბავი 

მოხდა, ამის მაგალითი მრავალია.  

სტორიიის ინსტიტუტში 1999 წელს დისერტაციის დაცვის შემდეგ მეუფე ანანიამ 

საქართველოს ტექნიკურ უნივერსიტეტში ჩამოაყალიბა თეოლოგიის კათედრა, 2001 წლის 

უნივერსიტეტეტის პროფესორ-მასწავლებელთა საგანგებო კრებამ, რომელსაც საქართველოს 

უწმიდესი პატრიარქი ესწრებოდა, მეუფე ანანია აირჩია პროფესორად და დაავალა 

თეოლოგიის კათედრის ხელმძღვანელობა, უწმიდესმა პატრიარქმა თავის ვრცელ სიტყვაში 

მოუწონა სამეცნიერო საბჭოს ეს გადაწყვეტილება და კარგი არჩევანი უწოდა. უწმიდესი 

პატრიარქი ესწრებოდა თეოლოგიის კათედრის (შემდგომ თეოლოგიის სამეცნიერო 

სასწავლო დეპარტამენტის) 5 და 10 წლისთავის აღსანიშნავ საზეიმო სხდომებს და თავისი 

სიტყვით ამხნევებდა მის თანამშრომლებს. ტექნიკურმა უნივერიტეტმა დააფასა მეუფე 

ა 

ი 

ანანიას შრომა, დააჯილდოვა უნივერსიტეტის ყველაზე მაღალი-გიორგი ნიკოლაძის 

მედლით, საქართველოს პრეზიდენტმა მეუფე ანანია ღირსების ორდენით დააჯილდოვა 

უნივერსიტეტის წარდგინებით, უნივერსიტეტმა გამოსცა მეუფე ანანიას მრავალი 

მონოგრაფია და სხვადასხვა წიგნები, ტექნიკური უნივერსიტეტი საპატიო დოქტორის 

წოდებას ანიჭებს უმაღლეს პირებს, სახელმწიფოთა მეთაურებს და გამოჩენილ ადამიანებს, 

უწმიდესი პატრიარქის შემდეგ საპატიო დოქტორის წოდებით ასევე დააჯილდოვა მეუფე 

ანანია. 

ის უწმიდესობას საჭიროდ მიაჩნდა მეუფე ანანია სიტყვით გამოსულიყო და 

თავისი სიტყვა ეთქვა საპატრიარქოს მიერ გამართულ სხვადასხვა ღონიძიებათა 

დროს, მისი უწმიდესობის საიუბილეო დღეეებისას, სხვა მნიშვნელოვანი 

შეხვედრების დროს, ეკლესიის უმაღლესი ჯილდოს „უფლის კვართის ორდენით“ 

უწმიდესის დაჯილდოვებისას მეუფე ანანიამ გაახმოვანა სინოდის დადგენილება, მან 

სიტყვები წარმოთქვა მსოფლიო პატრიარქის სტუმრობისას, სვეტიცხოვლის 1000 წლისთავის 

აღნიშვნისას და სხვა. ეს სიტყვები ამ წიგნშია მოცემული. 

ამ კრებულში („დედა ეკლესია 2“) თავმოყრილია მეუფე ანანიას უამრავი წერილი და 

გამოკვლევა, რომელიც თითქმის ყოველწლიურად იბეჭდებოდა საქართველოს ჟურნალ- 

გაზეთებში და მასმედიის სხვა საშუალებებში. ეს წერილები კარგად ასახავს წუხილს, 

სიხარულსა და საზრუნავს ამ წლებისა (1980-იანიდან 2018 წლის ჩათვლით) როცა 

იბადებოდა ახლი დამოუკიდებელი საქართველო. პირველად ეს წიგნი უფრო ადრე 

დიაბეჭდა. (1996 წელს მეუფე ანანიამ „დედა ეკლესია“ უწოდა თავის ქადაგებათა წიგნს, 

რომელიც გამოსცა იმჟამად ცნობილმა გამომცემლობა „განათლებამ”. აქ მან აღნიშნა-

საქართველოს ეკლესია ყოველი ქართველისათვის „დედა ეკლესიაა, რომელმაც წარსულ 

საუკუნეებში მის მრევლს, ქართველ ერს, შეუნარჩუნა ვინაობა და ეროვნული ცნობიერება”. 

აღსანიშნავია, რომ საქართველოს ეკლესიის მიმართ გამოთქმული ეს სახელწოდება-„დედა 

ეკლესია”, იმჟამად, სიახლეს წარმოადგენდა, რადგანაც იქამდე საქართველოს ეკლესიას 

არავინ მოიხსენიებდა ამ სახელით-„დედა ეკლესია”. 1996 წელს დაბეჭდილ წიგნს, 

პირობითად, ჩვენ ვუწოდეთ „დედა ეკლესია 1”, ხოლო 2019 წელს დაბეჭდილს „დედა 

ეკლესია 2” ). 

იგნში შესული მრავალი გამოკვლევა ეძღვნება საქართველოს რეალურ (და არა 

საბჭოთა სისტემის მიერ დამახინჯებულ) ისტორიას. 

 „გაუყალბე ადამიანებს ისტორია და ერთი თაობის შემდეგ მათგან მივიღებთ 

ბრბოს, ხოლო კიდევ ერთი თაობის შემდეგ მათი მანიპულირება ნახირის მართვაზე 

მარტივი გახდება” - 

ვფიქრობ ეს სიტყვები იოზეფ გებალსმა ისწავლა რუსეთის იმპერიის მართვის სქემების 

გაშიფრვისას. მან გამოიკვლია, რომ რუსმა იმპერიალისტებმა სხვადასხვა დამორჩილებულ 

ხალხებს თავდაპირველად ისტორია გაუყალბეს, საწყალ და უსუსურ ჯგუფებად 

წარმოაჩინეს, რომლის გადარჩენა მხოლოდ რუსეთს შეეძლო, შემდეგ კი საკუთარი 

წარსულის მიმართ ნიჰილისტურად ქცეული ბრბო იმპერიის ელემენტად აქციეს.  

უსეთის იმპერიამ ეს მეთოდი აამუშავა ქართველთა მიმართაც. გააყალბა 

საქართველოს გმირული ისტორია, წარმოაჩინა ის პატარა, მაგრამ მძვინვარე 

იმპერიალისტ მტაცებლად, რაც ასახა ქართიზაციის თეორიამ. 

ქართიზაციის თეორია საშინელი ყულფია, რომელიც ქართველი ერის ისტორიას 

ჩამოაცვა ქ. პატკანოვმა, ნ. მარმა და შემდგომ საბჭოთა ისტორიოგრაფიამ.  

მ 

წ 

რ 

ქართიზაციის თეორია საგანგებოდაა შექმნილი ქართული ეროვნული წყაროების 

ავტორიტეტის დასაცემად, მათი ცნობების გასაბათილებლადა.  

მაგალითად „ქართლის ცხოვრებისა” და „მოქცევაი ქართლისაის” მიხედვით 

დასავლეთ-აღმოსავლეთის მომცველი საქართველოს ერთიანი სახელმწიფო, ანუ „ქართლის 

სამეფო” შეიქმნა ჯერ კიდევ ქრისტეშობამდე მეფე ფარნავაზის და ერისთავ ქუჯის დროს. იმ 

ეპოქაში, ანუ ქრისტეშობამდე 400-300 წლით ადრე, დასავლეთ და აღმოსავლეთ 

საქართველოს მოსახლეობას (ქართველი ხალხს) სისხლით ნათესაობასთან ერთად 

აერთიანებდათ საერთო სახელმწიფო, საერთო ენა, საერთო მწიგნობრობა და საერთო 

მამაპაპათა რელიგია (არა იზრახებოდა სხვა ენა თვინიერ ქართულისა და ამან შექმნა 

მწიგნობრობა ქართული).  

მ მტკიცებას არა თუ ეწინააღმდეგება, არამედ ეთანხმება, მაგალითად,  სტრაბონი, როცა ის 

წერს, რომ „შუა იბერია“ მოქცეული იყო კავკასიის მთავარი ქედიდან სამხრეთისაკენ 

მიმართულ  ორ ქედს შორის, ანუ ლიხისა და ქართლის (საგურამოს) ქედებს შორის. ეს 

ნიშნავს,რომ სტრაბონის ცნობით  ტერიტორიას სურამისა და საგურამოს ქედებს შორის ერქვა 

არა „იბერია“, არამედ „შუა იბერია“, ანუ ეს ტერიტორია იყო იბერიის შუა ნაწილი, რომელსაც 

ქართულ წყაროებში „შიდა ქართლი“ ეწოდება, სტრაბონის ცნობიდან გამომდინარე თუკი 

„შუა იბერია“ იწყებოდა ლიხის ქედის აღმოსავლეთისაკენ მიმართულ  მხარეს, მის მეორე 

დასავლეთისაკენ მიმართულ მხარეს უნდა რქმეოდა „დასავლეთ იბერია“ (ესაა დასავლეთ 

საქართველო), ხოლო საგურამოს ქედის აღმოსავლეთით მიმართულ მხარეს უნდა რქმეოდა 

„აღმოსავლეთ იბერია“ (ესაა  კახეთი). ანუ ქართული წყაროები და სტარაბონი არა თუ 

ეწინააღმდეგებიან, არამედ ავსებენ კიდეც ერთმანეთს. ამას უნდა დანახვა და არა ქართული 

წყაროების ხელაღებით უარყოფა, რაც ახასიათებს საბჭოურ ქართულ ისტორიოგრაფიას, 

მრავალი ასეთი  საინტერესო მაგალითია წინამდებარე წიგნში. 

ართიზაციის არასწორი თეორიით  დასვლეთ საქართველო თავდაპირველად დასახლებული 

იყო არა ქართველებით, არამედ ჩერქეზულ-აფსუურ-ადიღეური ტომებით (ამის 

მამტკიცებელ ენობრივ ნაშთად ს. ჯანასიას მიაჩნდა „ყვა” და „ფსა” ფუძე-ძირებით 

შედგენილი ტოპონიმები).  

ამ თეორიის შესაბამისად, თანამედროვე „აფხაზი” ისტორიკოსები მიიჩნევენ, რომ 

კოლხები ეთნიკურად იყვნენ არა ქართველები, არამედ ადიღე-ჩერქეზები (ანუ აფსუათა 

წინაპრები), რომელნიც დაახლოებით არაბულ ეპოქაში შეავიწროვეს ქართულმა ტომებმა, 

როდესაც ისინი თითქოსდა დასახლდნენ დასავლეთ საქართველოში. ამ საუკუნეებში, მათი 

თვლასაზრისით აფსუათა ნასახლარებზე ჩამოყალიბდა სამეგრელო, გურია, არგვეთი და სხვა 

ქართული ოლქები. ამის შემდეგ, თითქოსდა მათ, აფსუებმა, კვლავ იმძლავრეს და მე-8 

საუკუნესათვის დასავლეთ საქართველოში აფხაზთა სამეფო ჩამოაყალიბეს, რომელიც კვლავ 

ქართველმა „იმპერიალისტებმა” (როგორც ისინი წერენ) დაიპყრეს მე-10 საუკუნის ბოლოს, 

მათი აზრით ასე ჩამოყალიბდა საქართველოს სახელმწიფო მე-11 საუკუნის დასაწყისში. 

ამწუხაროდ, ეს არასწორი თეორია არა მხოლოსდ უპასუხოდ რჩება, არამედ 

საქართველოს ზოგიერთი ისტორიკოსი იზიარებს კიდეც.  

ამ კრებულის მრავალი სტატია ეხება ამ საკითხს. 

ა 

ქ 

ს 

ქართული ისტორიოგრაფია ძალზე ძლიერ შეცდა, როდესაც არ გაიზიარა 

სულკურთხეული პავლე ინგოროყვასა და დიდი ისტორიკოსის ნ. ბერძენიშვილის 

სამართლიანი კვლევები, რომ სრულიად სხვადასხვა ხალხები იყვნენ ძველი აფხაზები და 

აფსუები, პირველები (ძველი აფხაზები) ქართული ენის, კულტურისა და 

სახელმწიფოებრიობის მატარებელნი იყვნენ, ხოლო აფსუები-ჩრდილო კავკასიიდან  მე-17 

საუკუნის შემდეგ ჩამოსახლებული ადიღეური ტომები, რომელმაც დაიპყრეს აფხაზეთი და 

სამეგრელოს დიდი ნაწილი, ვიდრე ენგურამდე. მათ საბჭოთა ეპოქაში შეძლეს ერთიან 

ეთნოსად ჩამოყალიბება და წითელი იმპერიის ხელშეწყობით შეძლეს ასიმილირება მკვიდრი 

ქართული მოსახლეობისა. 

ასვე უამრავი წერილი და სტატია ეძღვნება საკითხს, რომ არა მხოლოდ პოლიტიკურად, 

ეკლესიურადაც ძალზე დამაზიანებელია ქართიზაციის თეორია, რომლის მიხედვითაც, 

დასავლეთ საქართველო მე-10 საუკუნემდე თითქოსდა, შედიოდა კონსტანტინოპოლის 

საპატრიარქოს იურისდიქციაში და მხოლოდ შემდგომ, „პროზელიტურმა ქართულმა 

ეკლესიამ” თითქოსდა ის ჩამოაშორა კონსტანტინოპოლს.  

ეს თეორია კარგად გამოიყენეს „აფხაზმა” საეკლესიო სეპარატისტებმა. მათ თვიანთი 

გაუთავებელი თხოვნებითა და „გამოკვლევებით” 21-ე საუკუნის დასწყისში მართალაც 

შეძლეს კონსტანტინოპოლის საპატრიარქოს დაინტერესება ამ საკითხით. აფხაზეთის 

ეკლესიური საკითხის განსახილველად საქართველოში რამდენჯერმე ჩამობრძანდა 

კონსტანტინოპოლის საპატრიარქოს სინოდის დელეგაცია, ხოლო სტამბოლში 

კონსტანტინოლის პატრიარქთან შესახვედრად თვით საქართველოს უწმიდესი პატრიარქი 

ჩაბრძანდა, მას იქ მეუფე ანანიაც თან ახლდა. ამ ფაქტებს, ვითარცა თვითმხილველი და 

თანამონაწილე, ამ კრებულში აღწერს მეუფე.  

იუხედავად ასეთი ვითარებისა, ქართული ოფიციალური ისტორიოგრაფია, მაინც 

დაბეჯითებით (წყაროებზე ძალდატანებით და მათში დასახელებული პუნქტების 

არასწორი ლოკალიზაციით) კვლავ ამტკიცებს, რომ დასავლეთ საქართველო 

თითქოს 600 წლის მანძილზე (მე-10) საუკუნებდე შედიოდა კონსტანტინოპოლის 

იურისდიქციაში, რაც საფრთხისშემცველია,  

აფხაზი საეკლესიო სეპარატისტებისათვის ერთერთი უმთავრესია მტკიცება იმისა, რომ 

პიტიუნტის ეპისკოპოსმა, რომელიც 325 წელს პირველ საეკლესიო მსოფლიო კრებაში 

მონაწილეობდა, აფხაზური ეკლესია უფო ადრე დაარსა, ვიდრე დაარსდებოდა საქართველოს 

ეკლესია 326 წელს, ამიტომც მიიჩნევენ ისინი, რომ ქართული ეკლესიის იურისდიქციაში 

აფხაზური ეკლესიის ყოფნა არაკანონიკურია.  

ინამდვილეში, როგორც პ. ინგოროყვას, ნ. ადონცის და სხვა ცნობილ მეცნიერთა 

კვლევებიდან ჩანს, ქალაქი პიტიუნტი, რომლის ეპისკოპოსი მონაწილეობდა 1-ელ 

მსოფლიო კრებაში, მდებარეობდა არა აფხაზეთში, არა ბიჭვინთაში, არამედ 

ტრაპეზუნტის მხარეს რიზე-ოფის რეგიონში (სადაც, ბიზანტიური წყაროებით, პიტია-

პიტიუნტსა, როდოპოლისსა და ზიგანაში არმენიის დუქსს თავისი ჯარის ნაწილები ჰყავდა 

განლაგებული), ხოლო ბიჭვინთა, გუდაყვა, ცაიში თუ ვარციხე საქართველოს ეკლესიის 

საუკუნოვანი ნაღვაწია. 

ნ. ადონცისავე კვლევით, რომელიც სრულებით მისაღებია, ბიზანტიურ საეკლესიო 

ნოტიციებში მოხსენიებული როდოპოლისის საეპისკოპოსო მდებარეობდა არა ვარციხეში, 

როგორც შეცდომით მიიჩნევს ქართული ისტორიოგრაფია, არამედ ლაზიკაში, ამჟამინდელ 

პუნქტ მაჩკასთან, სუმელას მონასტერთან ახლოს. ზიგანას(ზიგანევის) ბერძნული 

მ 

ს 

საეპისკოპოსო მდებარეობდა არა არა აფხაზეთში გუდაყვასთან, არამედ ლაზისტანში, 

გუმუშხანესთან. ასევე საისინის ბერძნული საეპისკოპოსო მდებარეობდა არა სამეგრელოს 

ცაიშში, არამედ არდასასთან ახლოს. ხოლო პეტრას ბერძნული საეპისკოპოსო კათედრა 

მდებარეობდა არა ზღვისპირის პეტრას ცნობილ ციხე-სიმაგრეში, არამედ კლდოვან 

რეგიონში ბაიბურდთან ახლოს, ლაზიკის ქალაქში. თუ ასე იყო მაშინ სრულიად 

უსაფუძვლოა ბრალდება, თითქოსდა ქართული ეკლესია შეიჭრა დასავლეთ საქართველოს 

კონსტანტინოპოლურ იურისდიქციაში. 

ასევე მეუფე ანანიას მრავალი გამოკვლევა და წერილი ეძღვნება კონსტანტინოპოლის 

საპატრიარქის ალანიის ეპარქიის სწორი ლოკალიზაციის საკითხს. ოფიციალური 

ისტორიოგრაფია არასწორად მიიჩნევს, რომ კონსტანტინოპოლის საპატრიარქოს ალანიის 

საეპარქიო იურისდიქციაში თითქოსდა შედიოდა მთელი ქრისტიანული ჩრდილოეთ 

კავკასია ყაზბეგისა და ჯავის რაიონების ჩათვლით. შესაბამისად, ამ არასწორი 

ლოკალიზაციით ქართული ეკლესიის იურისდიქცია შიდა ქართლის რეგიონშიც კი საეჭვო 

ხდება.  

მეუფე ანანიას კვლევით, რომელიც აისახა მის წიგნში-„საქართველოს ეკლესიის 

იურისდიქცია ჩრდილოეთ კავკასიაში” (2018), კონსტანტინოპლის საპატრიარქოს ალანიის 

ეპარქია მე-11 ს. 80-იანი წლებიდან მდებარეობდა არა ჩრდილო კავკასიაში (აფხაზეთ-

სვანეთის საზღვართან), არამედ დონისპირეთის სტეპებში ყირიმთან ახლოს, სადაც 

მომთაბარეობდნენ ნომადი ალანების ტომები, რასაც მიუთითებს კონსტანტინოპოლის 

საპატრიარქოს სინოდის დადგენილება, რომლის შესახებაც ამ წიგნშია საუბარი.  

ამავე წიგნში გარკვეულია რომ ადიღეური ტომები ჩრდილოეთ კავკასიაში შემოიყვანა 

ოქროს ურდოს ცნობილმა მხედართმთავარმა ედიგეიმ მის მიერ ჩამოგდებული ხანის 

შადიბეკეის დევნისას XV ს. დასაწყისში (ამ ხანმა თავი შეაფარა ჩრდილოეთ კავკასიას). 

ედიგეი წარმოშობით ენისეის ოლქიდან იყო, აქ მის საკუთრებას შეადგენდა 

მრავალრიცხოვანი ულუსი (ურდო), სახელოვანი თავისი მეომრული სულისკვეთებით. 

არალ-ალტაი-ენისეის ამ რეგიონიდან კავკასიისაკენ სხვადასხვა საუკუნეებში ჩამოსახლდნენ 

სხვადასხვა ტომები, მათ შორის ყივჩაღები (მე-11 საუკუნეში) და ნოღაელები (მე-15 

საუკუნიდან), ამავე ენისეისპირეთიდან მე-15 საუკუნის დასაწყისში, ედიგეიმ თავისი 

ულუსი ჩამოასახლა ჩრდილოეთ კავკასიაში და გააბატონა იქაურ ყველა ტომზე (იქამდე, 

ჩრდილოკავკასიის ეს ტომები განადგურების პირას მიიყვანა თემურ- ლენგმა, ამიტომაც 

მათი დამორჩილება ხანგრძლივი ბრძოლებით შეძლო ედიგეის ციმბირულმა ულუსმა, 

რომელთაც მათი წინამძღვრის სახელის მიხედვით „ადიღეველები” უწოდეს).  

ესაბამისად არასწორია თეორია, თითქოსდა ადიღეური ხალხები კავკასიის ადგილობრივი, 

მკვიდრი მოსახლეობაა. სინამდვილეში, როგორც ითქვა ადიღეველები კავკასიაში 

დაფუძნდნენ მხოლოდ მე-15 საუკუნის შემდეგ. ადიღეველთა ამ დამპყრობელ ტომებს არ 

გააჩანდათ თავისი საკუთარი სახელები და ამიტომაც მათ სახელებს მათ მიერ დაპყრობილი 

ტომების სახელების მიხედვით უწოდებდნენ, მაგალითად ადიღეველების იმ ნაწილს, 

რომელთაც შეძლეს იქამდე თემურ ლენგის მიერ სასტიკად დაუძლურებული 

თურქულენოვანი ჩერქეზების დამარცხება-თვით უწოდეს „ჩერქეზები”, ამის გამო ეს ახლი ე. 

წ. „ჩერქეზები” ადიღეური ენის მატარებლებლებად გადაიქცნენ ასიმილირების შემდეგ, 

ასევე, როდესაც ერთერთ ადიღეური ტომი გაბატონდა ჩრდილოკავკასიელი აბაზების ტომზე, 

თვით ეს გამარჯვებული ადიღეური ტომი იწოდა „აბაზა ტომად”, შესაბამისად, ადიღებში 

ასიმილებული „ძველი აბაზები” მე-15 საუკუნის შემდეგ ადიღეენოვან ხალხად იქცა.  

შ 

დიღეური ენა ენისეურ ენათა რიგში შედის, თავის მხრივ კი ენისეური ენა 

სინო-ტიბეტურ ენათა წრეს განეკუთვნება. ადიღეველთა კავკასიაში 

გაბატონების შემდეგ, ადიღეურმა ენამ სახე შეუცვალა ჩრდილო კავკასიის 

ყველა დამორჩილებული ხალხის ენას, ამის გამო ჩრდილო კავკასიელები ენობრივად 

ჩამოშორდნენ ქართულ ენობრივ სამყაროს მე-15 საუკუნის შემდეგ და ე. წ. სინო-კავკასიური 

ენათა ჯგუფი შექმნეს. შესაბამისად, ეს სინო-კავკასიური ენათა ჯგუფი ჩამოყალიბდა მე-15 

საუკუნის შემდეგ ალტაი-ენისეიდან (ციმბირიდან) ადიღეური ტომების კავკასიაში 

ჩამოსახლების შედეგად, და არა ქრისტეშობამდე, ხატებისა და ხეთების ეპოქაში, როგორც 

ამჟამად უმართებულოდაა აღიარებული. XVI – XVIII სს.-ში ამ სინურენოვან გაბატონებულ 

ადიღეველთა რკალში მოექცა ჩრდილოკავკასიის სვანეთი, ხოლო სამეგრელოს დიდი ნაწილი 

(ანაკოფია-კოდორიდან ვიდრე ენგურამდე) დაიპყრეს  კიდეც, ამიტომაც მათ შესაბამის 

დიალექტებშიც ასახული უნდა იყოს ადიღეური (სინური) ენის ნაკვალევი. ანუ ადიღეური 

ენის ნაკვალევი ამ დიალექტებში მე-16 საუკუნის შემდეგდოინდელია (და არა 

ქრისტეშობამდელი ეპოქისა, როგორც ამჟამადაა მიჩნეული). 300 წელი სრულიად საკმარისია 

ღრმა ენობრივი კვალის დასატოვებლად. 

ასევე ამ წიგნში მრავალი წერილი ეძღვნება ალბანეთის საკათალიკოსოს არასწორი 

ლოკალიზაციის საკითხს.  

ამჟამად აღიარებული ლოკალიზაციით, ალბანეთის საკათალიკოსო მოიცავდა კახეთის 

დიდ ნაწილს საინგილოსთან ერთად, კერძოდ კი ტერიტორიებს, ბოდბე-გუჯაანიდან დავით-

გარეჯას ჩათვლით.  

ვენი ისტორიოგრაფია არასწორად მიიჩნევს, რომ თითქოს ალბანელები 

წარმოადგენდნენ კახეთის აღნიშნულ ნაწილში მცხოვრებ მკვიდრ არაქართულ 

მოსახლეობას, რომელთაც ასევე უწოდებდნენ ჰერებს, ამავე არასწორი თეორიით 

ჰერების ე.წ. ქართიზაცია მოხდა პირველ ათასწლეულში, ამავე არასწორი თეორიის 

შესაბამისად, ეკლესიურადაც, ალბანეთის საკათალიკოსო თითქოსდა მოიცავდა კახეთის 

დიდ ნაწილს და მან ის დაკარგა ქართული ეკლესიის პროზელიტიზმის შედეგად. თითქოსდა 

ასე აღმოჩნდა (როგორც ისინი წერენ) „ალბანური პუნქტები ბოდბე-გურჯაან-საინგილო-

დავით-გარეჯა” ქართული ეკლესიის ხელში.  

ეს აბსურდული თვალსაზრისი საყოველთა სამეცნიერო სამოსითაა შემოსილი და 

განვრცობილი.  

აზერბაიჯანულ და რუსულენოვან გამოკვლევებში ბოდბე-გურჯაან-საინგილო-დავით-

გარეჯას ეკლესია-მონასტრები მიიჩნევა ალბანური კულტურისა და ისტორიის ძეგლებად, 

ქართიზაციის თეორიის გამო მათზე პრეტენზიას არა მხოლოდ აზერბაიჯანული 

დაინტერესებული პირები, არამედ მოსკოვის საპატრიარქოს ბაქო-აზერბაიჯანის ეპარქიაც კი 

აცხადებს, როგორც ეს ამ კრებულში მოყვანილ საინტერნეტო მასალიდანაც ჩანს.  

ინამდვილეში კი ამ კახეთის რეგიონს ისტორიულად არასოდეს ერქვა ალბანეთი.  

წყაროს ცნობით საზღვარი საქართველოსა (კახეთსა) და ჰერეთ-ალბანეთს 

შორის გადიოდა პურქტ გულგულასთან. თუ სად მდებარეობდა ჰერეთსა და 

ა 

ჩ 

ს 

კახეთს შორის მდებარე ცნობილი პუნქტი გულგულა მოცემულია მეუფის მრავალ კვლევაში 

რომელიც ამ წიგნშია შესული, კერძოდ ის მდებარეობდა არა თელავთან, როგორც ამჟამადაა 

მიჩეული, არამედ, ალაზნის უმთავრეს შენაკად გიშისწყლის ხეობაში, ამჟამინდელ 

აზერბაიჯანში, სოფელ ვართაშენთან ახლოს (ოგუზის რაიონი), ესაა ქართლის სამეფოში მე-8 

საუკუნემდე შემავალი შაქის ოლქის ერთერთ პუნქტი, ქედ გურჯიდაღთან ახლოს. ეს ქედი 

(გურჯიდაღი) ადგილობრივი მოსახლეობის მიერაც მიიჩნეოდა საქართველოს საზღვრად. 

ართიზაციის თეორია ასევე სამხრეთ საქართველოშიც აყალბებს ისტორიას, 

მაგალითად, სრულიად ფაქტების გაყალბებით აცხადებს, რომ ტაო მე-9 

საუკუნემდე თითქოსდა დასახლებული იყო არა ქართული, არამედ სომხური 

მოსახლეობით, რომელთაც მიიღეს ქალკედონიტობა და ამიტომაც მათ (სომხებს) ეწოდათ 

„ქართველები”. ამ თეორიის შედეგია მაგალითად ის, რომ ოშკი, ბანა, ხახული (და უამრავი 

ქართული ეკლესია-მონასტერი) ზოგიერთი სოლიდური სამეცნიერო წრის მიერ სომხური 

კულტურის ძეგლებადაა მიჩნეული.  

ეუფის მრავალი წერილი და ნაშრომი ეხება ამ საკითხის კვლევას, რომლის მიხედვითაც 

ქართული მოსახლეობა (ივერები, იბერები) ტაოსა და მის სამხრეთით (ვიდრე არაქსამდე) 

ქრისტეშობამდე საუკუნეთა წინაც ცხოვრობდნენ და მხოლო შემდეგ შემოვიდა მათ მიწა-

წყალზე სომხური მოსახლეობა, სტრაბონი საგანგებოდ მიუთითებს, რომ იქამდე პატარა 

არმენიის ტერიტორია გაიზარდა ქართული ოლქების პარიადრეს, ხორძენასა და გოგარენას 

მიტაცების შედეგად, მათ ასევე, სტრაბონის ცნობითვე, ქართველებიაგან მიიტაცეს კარენიტი 

(არზრუმის ოლქი) და სხვა მიწები. ამის გამო ქრიტეშობამდე რამდენიმე საუკუნით ადრე 

ადგილობრივი ქართული მოსახლეობა (არაქსიდან კლარჯეთამდე) სომხური სახელმწიფოს 

ფარგლებში მოექცა მას შემდეგ, რაც არმენიელებმა ივერებისაგან მიიტაცეს ხორძენა, 

გოგარენა და პარიადრეს კალთები, ცხადია ამ მიტაცების შემდეგ ადგილზე დარჩა მკვიდრი 

ქართული მოსახლეობა, რომლის ინტენსიური არმენიზაციის პროცესიც დაიწყო. 

ამ ფაქტის გამო, ანუ არმენიელთა მიერ იბერების ისტორიული მიწა-წყლის დაპყრობის 

შედეგად სომხურ სახელმწიფოში უამრავი ძირძველი ქართული სოფელი და ოლქი მოექცა 

არაქსიდან-კლარჯეთამდე.  

მე-4 საუკუნეში, სომხეთში, ქრისტიანული ეკლესიის დაფუძნების შემდეგ აქ 

(სომხეთში) მცხოვრები აღნიშნული ქართველები (ივერებისა და ლაზების ნაწილი) სომხური 

ეკლესიის მრევლად გადაიქცა.  

ყოფილი ანუ დაპყრობილი ივერია არაქსიდან კლარჯეთამდე, ამ დაპყრობის გამო, 

ახლა უკვე არმენიად იწოდებოდა. ამ ყოფილ ივერიაში, ახლა უკვე არმენიაში (ანუ სომხურ 

სახელმწიფოში – არაქსიდან ბასიანისა და ტაოს ჩათვლით) დაიწყო მკვიდრი ქართველების 

არმენიზაცია. აქ 

მცხოვრები ქართველების  არმენიზაციის პროცესის დროს (IV-VIII სს.) ქართული ენა იქცა 

„მდბალ და დაწუნებულ” ენად, ანუ IV-VIII სს.-ში ამ არმენიულ სახელმწიფოში არაქსიდან 

ტაოს ჩათვლით მხოლოდ სომხური ენა იყო ეკლესიის, კულტურისა და ადმინისტრაციის ენა, 

ხოლო იქაურ (არმენიის) ქართველებს საკუთარი ენა მხოლოდ შინ, სახლებში შეეძლოთ 

მოეხმარათ.  

მოვსეს ხორენაციც მიუთითებს სომხეთში სომხური ენის სავალდებულო განვცობის 

შესახებ.  

ქ 

მ 

ოგორც ითქვა, სომხეთში (არაქსიდან ტაოს ჩათვლით) ქრისტიანული ეკლესიის 

დაფუძნების შემდეგ, სომხეთში მცხოვრები ქართველები (ივერები, ვრაცები) 

სომხური ეკლესიის მრევლად გადაიქცა, მხოლოდ მე-7 საუკუნის შემდეგ 

სარწმუნოებრივმა დავამ გამოაფხიზლა სომხეთის ეს ქართველობა. მე-7 საუკუნისათვის 

სომხეთის ქართველობა, ისევე როგორც ოფიციალური სომხური ეკლესია-ქალკედონიტობას 

აღიარებდა, მაგრამ ვითარება შეიცვალა მე-8 საუკუნის დასწყისში.  

726 წელს შედგა სომხეთის საეკლესიო კრება, რომელმად ოფიციალურად დაგმო 

ქალედონიტობა და საზეიმოდ აღიარა მონოფიზიტობა საუკუნოვან სარწმუნოებრივ 

მიმართულებად.  

ტაო-ბასიანისა და სხვა მხარეების მკვიდრი ქართველი ქალკედონიტები არ 

დაემორჩილნენ ამ კრების გადაწყვეტილებას, მათ მხურვალედ დაუჭირეეს მხარი 

ქალკედონიტობას.  

780 წელს შედაგა ტაოსა და აქაური ქართული ოლქების (ბასიანი, ვანანდი, კარინი და 

სხვა) ქართველთა საეკლესიო კრება, რომელმაც მხარი მტკიცედ დაუჭირა ქალკედონიტობას, 

ეს წელი მიჩნეული იქნა ქართული წელთაღრიცხვის დასწყისად, რადგანაც ძალზე საეტაპო 

და უმნიშვნელოვანესი იყო სომხური მრავალსაუკუნოვანი უღლისაგან ამ მხარეების 

ქართველთა გათავისუფლება.  

ამ 780 წლის კრების შემდეგ ტაო-ბასიანისა და სხვა მიმდებარე (კარინი, ვანანდი) 

მხარეების ქართველთა ეკლესიებში აიკრძალა სომხურენოვანი საეკლესიო მსახურება და 

დაკანონდა ქართულენოვნება. მაგალითად იშხანის ტაძარში (რომელიც ააგო ტაოელმა ანუ 

ეთნიკურად ქართველმა სომხეთის კათალიკოსმა წმ. ნესრე იშხნელმა) იქამდე სომხურად 

წირავდნენ იქაური ქართველი იერარქები, მაგრამ, ამ კრების შემდეგ მათ გაიმარჯვეს და 

დააწესეს მშობლიური ანუ ქართულენოვანი მსახურება (შესადარებლად, შეიძლება 

მოვიყვანოთ მაგალითი უახლოესი მე-19 საუკუნისა, იმის გამო რომ საქართველოს ეკლესიამ 

ამ დროს ავტოკეფალია დაკარგა, თბილისის მთავარ სიონის ტაძარში ამ დროს რუსულენაზე 

წირავდნენ ქართველი მღვდელმთავრები, ანუ ქართველები რუსულ ენაზე ლოცულობდნენ 

თავიანთ მთავარ ტაძარში პოლიტიკური ვითარების მოთხოვნით, მსგავსადვე, მაგალითად, 

იშხანში მე-8 საუკუნემდე ქართველი მღვდელმთავრები სომხურად წირავდნენ ასევე 

პოლიტიკური ვითარების გამო, ორივე ეპოქაში, საბოლოოდ, ქართველებმა აღიდგინეს 

ქართულენოვნება ეკლესიებში). 

780 წლის კრება იყო დიდებული მომენტი, რამაც დიდი ენერგია შესძინა იქაურ 

(ყოფილი არმენიის) მკვიდრ ქართველობას, რაც საფუძვლად დაედო ტაო-კლარჯეთის 

კულტურულ-სარწმუნობრივ და სახელმწიფოებრივ აღორძინებს, რაც დაგვირგვინდა ამ 

მხარეში „ქართველთა სამეფოს” დაარსებით.  

მ დიდებული მომენტისათვის საუკუნეთა მანძილზე იღწოდნენ აქაური 

ქართველები, რომელიც ჩანს ლიტერატურულ ძეგლში „ქებაი და დიდებაი 

ქართულისა ენისაი”, სადაც აღწერილია თუ როგორი „დაწუნებული და მძინარე” 

იყო ამ მხარეებში, (ანუ არმენიელთა მიერ დაპყრობილ ქართულ (ივერიულ) ოლქებში 

არაქსიდან კლარჯეთამდე) ქართული ენა. 780 წლის ტაოს ამ კრების სულკურთხეულმა 

რ 

ა 

მამებმა თითქოსდა აღასრულეს საუკუნოვანი ნატვრა და ამ მხარეებში  იქამდე დაფარული 

(„დამარხული”), მალვით მოსახმარი ქართული ენა გადაიქციეს ტაოელ მეფეთა და 

მღვდელმთავართა ენად. 

საუკუნით ადრე იგივე შეძლო დიდმა კირიონ I კათალიკოსმა, ოღონდ საქართველოს 

სულ სხვა მხარეში, მან გუგარქის სომხები კი არ გააქართველა, როგორც შეცდომით წერენ 

ჩვენი მე-20 საუკუნის მეცნიერები, არამედ, პირიქით, გუგარქის ქართველობას ეკლესიებში 

აღუდგინა ქართულენოვანი ღვთისმსახურება.  

იქამდე, მე-6 საუკუნის შუა წლებში სპარსეთის შაჰების ხელშეწყობით გუგარქის 

ქართველობას სომხურმა ეკლესიამ დაუნერგა სომხურენოვანი მსახურება, სწორედ ეს 

უსამართლო წესი აღმოფხვრა კირიონ კათალიკოსმა.  

შეიძლება შევადაროთ, რომ ამავე ეპოქაში, განსაკუთრებით კი მე-7 საუკუნედან, 

სომხურმა ეკლესიამ ალბანელებსაც დაუნერგა ეკლესიებში სომხურენოვანი მსახურება, ეს 

ფაქტი აღწერილია მოვსეს კალანკატუაცთან. ამ პროცესის შედეგად ალბანელები თანდათან 

გასომხდნენ. ალბანელებსაც რომ ჰყოლოდათ კირიონ კათალიკოსისის მსგავსი წინამძღვარი , 

ანდა 780 წლის ტაოს საეკლესიო კრების მამების სულისკვეების მქონე ლიდერები - არც 

ალბანელები გასომხდებოდნენ.  

ამ საკითხების კვლევას მეუფე ანანიამ მიუძღვნა წიგნი „არიან-ქართლი, 

საეპისკოპოსები ისტორიულ ივერიაში”. 

მეუფემ მრავალი წერილი მიუძღვნა უცხოეთში სამუშაოდ და საცხოვრებლედ გასული 

ქართველების იდენტობის შენარჩუნების საკითხს. მაგალითად, ამჟამად უცხოეთში გასული 

უამრავი ქართველის მეორე თაობა ცუდად ფლობს ანდა არც იცის ქართული ენა, ხოლო 

მესამე თაობა თითქმის ასიმილირებულია რომელიმე უცხო ერში, შემდეგი კი ფაქტიურად 

უკვე აღარაა ქართველი.  

საა სამწუხარო თვისება ქართველებისა, მაშინ როცაო, წერს მეუფე ანანია, ვთქვათ, 

სომხებმა ახლახანს იდღესასწაულეს ბულგარეთში თავიანთი ჩასახლების 1000 

წლისათვი, სადაც მათ შექმნეს სომხური თემები თავიანთი ეკლესიების ირგვლივ, 

სომხური სკოლები და დღესაც მოქმედი სომხური უმაღლესი სასწავლებლები, რითაც 

საუკუნეთა მანძილზე იდენტობა შეინარჩუნეს. ეს უნარი სამწუხაროდ შუა საუკუნეებში ვერ 

გამოავლინეს ჩვენმა სულკურთხეულმა წინაპრებმა, პირიქით, უცხოეთში საუკუნეთა წინ 

წასული ქართველობამ, ფერეიდნელთა გარდა, ვერ შეინარჩუნა ეროვნული ცნობიერება და 

თითქმის მთლიანად ასიმილირდა უცხო ერებში. უცხოეთში კი უამრავი ქართველობა 

გადიოდა არა მხოლოდ ტყვეების სახით.  

იუკერძოებელი ეთნოგრაფი თავისი დაკვირვებით ალბათ შეამჩნევს,რომ XVII-

XVIII და XX-XXI საუკუნეთა უცხოეთში მცხოვრებ ქართველთა ბედი მსგავსია, 

მაგალითად, წყაროთა ცნობით, მე-17 საუკუნეში თითქმის ყველა ირანულ ოჯახში 

ცხოვრობდა ქართველი მხევალი ქალი, სამწუხაროდ, ახლაც, 21-ე საუკუნის დასაწყისში, 

თურქეთის, საბერძნეთის თუ იტალიიის უამრავ ოჯახში ცხოვრობს ქართველი მოახლე ქალი, 

ამავე ქვეყნებში ცხადია ემიგრანტი ქართველი მამაკაცებიც ცხოვრობენ და ცხოვრობდნენ 

წინა საუკუნეებშიც (ეგვიპტიდან სპარსეთის ჩათვლით), რომელთაც ვერ შეძლეს ქართული 

იდენტობის შენარჩუნება.  

იგივე, ანუ უცხოელებში ასიმილირება მოელის უცხოეთში (იგულისხმება 90-იანი 

წლები) გასულ მილიონზე მეტ ქართველს, თუ მათ ვერ შეძლეს საქართველოს ეკლესიასთან 

მუდმივი კავშირის შენარჩუნებაო-წერდა მეუფე. რა გზა არსებობს ამისა? აუცილებელია 

ე 

უცხოეთში ამოქმედეს ქართული სამრევლოები, მათი მეშვეობით საბოლოოდ ვინაობას 

შეინარჩუნებენ ქართველებიო-აცხადებდა მეუფე ანანია თავის უამრავ წერილში, რომელნიც 

ქვეყნდებოდა მაშინ, როდესაც ქართული საეპისკოპოსოები და სამრევლოები უცხოეთში ჯერ 

კიდევ არ არსებობდნენ.  

ამ მდგომარეობის გამოსასწორებლად მეუფე ანანიამ 1990 წლების პირველ წლებში 

მრავალი მნიშვნელოვანი წერილი დაბეჭდა ეკლესიის ოფიციალურ ორგანოში-საქართველოს 

ეკლესიის კალენდარში, სადაც ის მოუწოდებდა უცხოეთში გასულ უამრავ ქართველობას არ 

გაეწყვიტათ კავშირი დედა ქართულ ეკლესიასთან, არ გადაქცეულიყვნენ უცხოური 

ეკლესიების წევრებად, არამედ უცხოეთში დაეარსებინათ ქართლი სამრევლოები, 

საქართველოს საპატრიარქოს იურისდიქციის ქვეშ, ამით ისინი თავიდან აირიდებდნენ 

ასიმილირებას და იდენტობის დაკარგვას.  

იმაჟამად საქართველოს ეკლესიას უცხოეთში არ გააჩნდა თავისი ეპარქიები, ძირითადი 

მიზეზი ამისა იყო ის, რომ საპატრიარქოში დომინირებდა პრინციპული მოსაზრება: 

უცხოეთში გასული ქართველები საცხოვრებლად არ უნდა დარჩენილიყვნენ უცხოეთში და 

სასწრაფოდ, უკანვე, სამშობლოში უნდა დაბრუნებულიყვნენ პირველივე შესაძლებლობის 

თანავე, ამიტომაც მათ იქ სამრევლოები არ უნდა შეექმნათ.  

მეუფე ანანიას კი განსხვავებული თვალსაზრისი ჰქონდა, მისი აზრით შექმნილი 

რეალობა არ აძლევდა ქართველობას უკან დაბრუნების საშუალებას, ამიტომაც მათი 

ეროვნულ-რელიგიური იდენტობის შესანარჩუნებლად აუცილებელი იყო უცხოეთში 

ქართული ეპარქიებისა და სამრევლოების დაარსება. ამის შესახებ მეუფის მრავალი 

გამოკვლევა არსებობს. მართალაც, დიდი სიხარული იყო როდესაც შემდეგში უწმიდესმა 

პატრიარქმა უცხოეთში დაარსა ქართული საეპისკოპოსოები. იმედია მათი მეშვეობით 

უცხოეთის ქართველობა ვინაობას შეინარჩუნებს. 

წმიდესი პატრიარქი გვერდით ედგა და ამხნევებდა მეუფე ანანიას, როდესაც 

ის იმჟმად უცხო და იქამდე უცნობ მოსაზრებებს აცნობდა საზოგადოებას, მას 

ისტორიკოსთა და მეცნიერთა ერთი ნაწილი წყენით იღებდა და ამ კვლევებს 

პირად შეურაცხყოფად აღიქვამდა. მეუფე ანანია განმარტავდა, რომ არა მხოლოდ ეკლესიის 

ისტორია მახინჯდებოდა და კნინდებოდა საბჭოური თეორიებით, მათ შორის ე.წ. 

„ქართიზაციის თეორიით”, არამედ მთელი ქართველი ერის ისტორიაც უსამართლობის 

მსხვერპლი ხდებოდა.  

ამ და მსგავს უსამართლობათა დასაძლევად უწმიდესმა პატრიარქმა ილია მეორემ და 

მისი თავმჯდომარეობით საქართველოს ეკლესიის წმიდა სინოდმა მიიღო მრავალი 

დადგენილება მეუფე ანანიას მხარდაჭერად. 

მაგალითად, 2011 წლის 20 დეკემბრის წმიდა სინოდის დადგენილება თავის 2.დ. 

მუხლში აღნიშნავს - „საბჭოთა პერიოდში ხდებოდა საქართველოსა და მსოფლიო ისტორიის 

გაყალბაბა, შეცდომების გამოსასწორებლად შეიქმნას ისტორიკოსთა ჯგუფი მანგლისისა და 

წალკის მიტროპოლიტ ანანიას (ჯაფარიძე) ხელმძღვანელობით”.  

საკითხის სიმძაფრის გამო უწმიდესმა პატრიარქმა საჭიროდ მიჩნია, რათა ეს საკითხი 

ასევე განეხილა მომდევნო წლის სინოდის სხდომას, მართლაც, 2012 წლის 5 ივლისს წმ. 

სინოდის სხდომამ მიიღო დადგენილება, რომელმაც სრული მხარდაჭერა გამოუცხადა მეუფე 

ანანიას, დაავალდებულა სასწავლებლები რათა მეუფე ანანიას მიერ გაჟღერებული თეორიები 

საყოველთაოდ გავრცელებულიყო. წმ.სინოდის 2012 წლის 5 ივლისის დადგენილების მე-6 

მუხლში ამასთან დაკავშირებით ნათქვამია - 

უ 

 სინოდმა მოისმინა მანგლისისა და წალკის მიტროპოლიტ 

ანანიას (ჯაფარიძე) მოხსენება საქართველოს ეკლესიის 

ისტორიის პრობლემატიკასთან დაკავშირებით და განაჩინა: 

ვინაიდან XIX საუკუნის მეორე ნახევარში და განსაკუთრებით, XX ს-ში,-კომუნისტების 

მმართველობის ხანაში, მიზანმიმართულად შეიცვალა და გაყალბდა შეხედულება 

საქართველოს ეკლესიის საზღვრების შესახებ, მკვიდრდებოდა რა აზრი, თითქოს დასავლეთ 

საქართველო IV-X საუკუნეებში, ანუ 600 წლის მანძილზე, არ იყო ქართული ეკლესიის 

იურისდიქციაში, ამასთან, თითქოს, ჩვენი ზოგიერთი ისტორიული რეგიონი ასევე არ 

შედიოდა ჩრდილო, აღმოსავლეთ და სამხრეთ საქართველოში, დაევალოს წმიდა ანდრია 

პირველწოდებულის ქართულ უნივერსიტეტს, გადადგას რეალური, დროული და ქმედითი 

ნაბიჯები ათეისტურ პერიოდში შემუშავებული იდეოლოგიის ნაცვლად საქართველოს 

ეკლესიის ნამდვილი ისტორიის წარმოჩენისა და პოპულარიზაციისათვის. ხელი შეეწყოს 

მეუფე ანანიას (ჯაფარიძე) მიერ წარმოდგენილი მასალების დაბეჭდვას და ისტორიულ 

წყაროებზე დაყრდნობილი იმ ჭეშმარიტი აზრის განმტკიცებას, რომ “წმინდა მოციქულმა 

ანდრიამ იქადაგა ყოველსა ქვეყანასა საქართველოისასა,” ხოლო წმინდა ნინომ “განანათლა 

ყოველი სავსება ყოველთა ქართველთა ნათესავისა.” (დიდი სჯულის კანონი, 1974, გვ.545-

546) და რომ ამას მოწმობენ უცხოური წყაროებიც. აღსანიშნავია ისიც, რომ ამ აზრს სრულად 

იზიარებს ბატონი ივანე ჯავახიშვილი. იგი წერს: “ანდრია მოციქულიც და წმიდა ნინოც 

საერთო ქართული ეკლესიის დამაარსებლად და მთელი ერის განმანათლებლად იყვნენ 

ცნობილნი, საქართველოს სხვადასხვა ნაწილების ცალკე მქადაგებლების გამოძებნის 

სურვილიც არ ჰქონიათ, რადგან ისინი მთლიანი და განუყოფელი საქართველოს 

განმტკიცებისა და აღორძინებისათვის იღვწოდნენ.” (ქართველი ერის ისტორია, ტ. III, 

გვ.47.)”. 

ეს დადგენილება წმ. სინოდმე გამოსცა 2012 წელს. 

იდევ უფრო ადრე, მიუღებელი საისტორიო პრობლემების აღმოაფხვრელად, 

უწმიდესმა პატრიარქმა ილია მეორემ თავისი 2009 წლის 10 ივლისის N 76 

ბრძანებით დაარსა „საქართველოს საპატრიარქოს რეალური ისტორიის დამდგენი 

მუდმივმოქმედი კომისია”,. 

 თავის 2009 წლის 76-ე ბრძანებაში უწმიდესი პატრიარქი ბრძანებს - 

„მე-19, მე-20 საუკუნეებში საქართველოს ეკლესის ავტოკეფალიის გაუქმებისა და 

სახელმწიფოებრივი დამოუკიდებლობის გაუქმების პერიოდში მიზანმიმართულად 

ყალბდებოდა საქართველოს ისტორია და ენათმეცნიერების საფუძვლები, ამასთან 

დაკავშირებით ვბრძანებ:  

1. საქართველოს საპატრიარქოსთან შეიქმნას საქართველოს რეალური ისტორის 

დამდგენი მუდმივმოქმედი კომისია მისი მაღალყოვლადუსამღვდელოესობის მანგლისისა 

და წალკის მიტროპოლიტ ანანიას (ჯაფარიძე) ხელმძღვანელობით.  

2.საქართველოს საპატრიარქოსთან შეიქმნას ქართული ენათმეცნიერების პრობლემური 

საკითხების შემსწავლელი მუდმივმოქმედი კომისია პროფესორ მანანა ტაბიძის 

ხელმძღვანელობით”.  

საპატრიარქოს რეალური ისტორიის დამდგენ მუდმივმოქმედ კომისაიას მუშაობის 

მიმართულება განუსაზღვრა წმ. სინოდიმა თავის 2012 წლის 5 ივლისის დადგენილების მე-6 

მუხლით.  

„წმიდა 

კ 

წმ. სინოდი ამ დადგენილებით მტკიცედ უჭერს მხარს მეუფე ანანიას მიერ გაჟღერებულ 

ძველქართულ თეორიას, რომ საქართველოს ეკლესია თავის იურისდიქციაში (წმიდა 

მოციქულების მიერ მისი ჩამოყალიბების დროიდანვე) მოიცავდა საქართველოს ყველა, 

როგორც აღმოსავლეთის, ისე დასავლეთის ნაწილებს. 

დასავლეთ საქართველო მოციქულების ეპოქიდნვე საქართველოს ეკლესიის 

იურისდიქიაში იმყოფებოდა. ამასვე ამტკიცებს ყველა ძველი ქართული საისტორიო წყარო, 

რუის-ურბნისის კრების ძეგლისწერა და საეკლესიო წყარო.  

მე-20 საუკუნის ქართული ისტორიოგრაფია ძალზე კრიტიკულად აფასებდა და 

უნდობლობას უცხადებდა, უარყოფდა ქართული წყაროების მნიშვნელობას, ასეთ 

სიტუაციაში მათ მიერ არასწორად მოხდა ლოკალიზება კონსტანტინოპოლის საპატრიარქოს 

ლაზიკის ეპარქიის საეპისკოპოსო ცენტრებისა.  

მე-20 საუკუნის დასაწყისში, ქართველი სამღვდელოება იბრძოდა რუსეთის იმპერიის 

მიერ უკანონოდ ჩამორთმეული ავტოკეფალიის აღსადგენად. ამ საკითხის გასარკვევად 1906 

წელს რუსეთის იმპერიის დედაქალაქში ჩაინიშნა წმ. სინოდის სხდომა, რომელსაც ქართველი 

მღვდელმთავრები და მათივე თხოვნით მეცნიერებიც ესწრებოდნენ. 

ვტოკეფალიის ძიებისას სამღვდელოებას თავის იარაღად მიაჩნდა ჯერ კიდევ 

წმიდა გიორგი მთაწმიდელის მიერ მოწოდებული თეორია საქართველოში 

მოციქულების ქადაგების შესახებ. ეს თეორია უშუალოდ უკავშირდებოდა 

ავტოკეფალიის საკითხს.  

იმჟამინდელი მიდგომით ავტოკეფალურად მიიჩნეოდა ეკლესიები, რომელნიც 

დაარსდნენ თვით მოციქულების მიერ, შესაბამისად, მოციქულების მიერ დაარსებული 

საქართველოს ეკლესია დაარსებისთანავე ავტოკეფალური-თავისთავადი იყო.  

წმ. გიორგი მთაწმიდელმა ამ მტკიცებით დაიცვა საქართველს ეკლესიის ავტოკეფალია 

ანტიოქიაში.  

ყველაზე მთავრი სამართლებრივი წყარო ქართული ეკლესიისა, რუის ურბნისის კრება 

ასევე ადასტურებდა, რომ საქართველოს ეკლესია დაარსეს თვით იესო ქრისტეს 

მოციქულებმა ანუ ის დაარსების თანავე თავისთავადი იყო. 

ამ სამართლებრივი იარაღით აღჭურვილი ქართველი მღვდელმთავრები  1906 წელს 

ჩავიდნენ პეტერბურგში, სადაც იხილებოდა ქართული ეკლესიის ავტოკეფალიის საკითხი.  

სამწუხაროდ მათი საბუთები მთლიანად გააქარწყლა არა რუსეთის წმ. სინოდის 

წევრებმა, არამედ იმჟამად მეცნიერების უმაღლეს ეტალონად მიჩნეულმა ნ. მარმა და მისმა 

სკოლამ.  

ნ. მარმა და მისმა საისტორიო სკოლამ წარმოადგინა თეორია რომ მოციქულების 

საქართველოში ქადაგება მხოლოდ ლეგენდაა. მათი აზრით ავტოკეფალიის საკითხს უფრო 

ადვილად გადაიჭრებოდა, თუკი ვაღიარებდით, რომ საქართველოს ეკლესია 

თავდაპირველად არ იყო თავისთავადი, არამედ, შედიოდა სხვა უცხო ეკლესიის 

იურიდაიქციაში, რომლსაგანაც გათავისუფლდა ანუ მისგან ავტოკეფალია მოიპოვა 

რომელიღაც შემდგომ საუკუნეში. მათ დაიწყეს ძიება იმისა თუ რომელი ეკლესია იყო 

საქართველოს თავდაპირველი „დედა ეკლესია”, ასეთად უმეტესად მიჩნეული იქნა 

ანტიოქიის ეკლესია, სხვები ასეთად ასახელებდნენ იერუსალიმს, კონსტანტინოპოლს, 

პონტო-კაბადოკიას, თვით ნ. მარს საქართველოს დედა ეკლესიად სომხური ეკლესია 

მიაჩნდა. 

ა 



18 
 

 შედეგი მოიტანა ნ. მარისა და მისი მოსწავლეების ე.წ. სამეცნიერო 

საბურველით შემოსილმა მტკიცებამ, რომ საქართველოსი წმ. მოციქულებს 

არ უქადაგნიათ? ამ მტკიცებამ ძალზე შეაფერხა ავტოკეფალიისათვის 

ბრძოლა კირიონისა და ლეონიდეს დროს, მე-20 საუკუნის დასაწყისში. 

კეროდ, თუკი იქამდე ქართველ მღვდელმთავრებს ხელთ ეპყრათ ქართული საეკლესიო 

სამართლის წყაროები, რუის-ურბნისის კრების „ძეგლისწერა”, წმ. გიორგი მთაწმიდელის 

მტკიცებანი საქართველოში მოციქულების ქადაგების, შესაბამსად მოციქულების მიერ 

საქართველოს თავისთავადი ეკლესიის დაარსების შესახებ, ისინი ახლა უკვე სრულიად 

ძალააკარგულ ფარატინა ქაღალდებად იქცნენ, რომელთაც იურიდიული ძალა გამოეცალათ 

და სამატიანო ფოლიანტებად გადაიქცნენ. 

ეს თეორია, რომ მოციქულებს საქართველოში არ უქადაგნიათ, და შესაბამისად, 

საქართველოს ეკლესია არაა სამოციქულო ეკლესია (შესაბამისად არ იყო ავტოკეფაკური 

მოციქულების დროიდან), გაბატონებული იყო და დიდი მეცნიერული შეფერილობა ჰქონდა 

მეუფე ანანიას წიგნის „საქართველოს სამოციქულო ეკლესიის ისტორიის” გამოსვლამდე. 

საბედნიეროდ, შემდეგში, ამ წიგნის იდეეები იმდენად გაითავისა ხალხმა, მრევლმა და 

სასულიერო წოდებამ, რომ ჩვენში წმ. მოციქულების უარმყოფელმა მეცნიერებმა ვეღარ 

გაბედეს ემტკიცებინათ, რომ საქართველოში მოციქულების ქადაგება - ლეგენდაა, პირიქით, 

მის მხარდამჭერებად იქცნენ, თუმცა, სამწუხაროდ, მაინც, ამჟამადაც არ უკავშირებენ 

ერთმანეთს წმიდა მოციქულების მიერ საქართველოს თავისთავადი ეკლესიის დაარსებას, 

ანუ კვლავ უარყოფილია წმ. გიორგი მთაწმიდელის თეორია. 

80-იანი წლების დასწყისში უწმიდესი პატრიარქი მეუფე ანანიას აძლევდა ლოცვა 

კურთხევას ამა თუ იმ თემის დამუშავებისა და კვლევისა, ეს იყო დრო ავტოკეფალიის 

ძიებისა.  

საქართველოს ეკლესიის ავტოკეფალიის შესახებ ძალზე მწირი უცხოური მასალა 

არსებობდა, გამონაკლისი იყო ბერძენი მიტროპოლიტის, სახელგანთქმული კანონისტის 

მაქსიმე სარდელის ბერძნულენოვანი ნაშრომი, იმდენად იშვიათი, რომ რუსულადაც კი არ 

იყო ნათარგმნი.  

თენში დაბეჭდილი მიტროპლიტ მაქსიმე სარდელის წიგნი - „საქართვლოს ეკლესია და მისი 

ავტოკეფალია” ბერძნულიდან საგანგებოდ ათარგმნინა უწმიდესმა თავის მოსკოველ 

კოლეეგებს და ერთადერთი რუსულენოვანი ეგზემპლიარი, ხელით საბეჭდ მანქანაზე 

დაბეჭდილი, გადასცა მეუფე ანანიას რათა კვლევისას გამოეყენებინა, ასევე თვით უწმიდესმა 

პატრიარქმა ილია მეორემ  გადასცა მეუფეს პარიზში რუსულ ენაზე დაბეჭდილი წიგნი 

ცნობილი კანონისტისა კარტაშევისა „მსოფლიო საეკლესიო კრებები”  ნაშრომში 

გამოსაყენებლად, ასევე, მეუფეს საგანგებოდ გადაეცა „გეორგიკების” ტომები და სხვა 

იშვიათი ლიტერატურა. საბოლოოდ, უწმიდესი და განსაკუთრებით ქორეპისკოპოსი 

მიტროპოლიტი კონსტანტინე მელიქიძე, ძალზე გაახარა წიგნმა „საქართველოს სამოციქულო 

ეკლესიის ისტორია”, მეუფე იხსენებს, რომ დაუვიწყარია მისთვის როცა მეუფე კონსტანტინე 

წამოდგა, სიხარულით ორივე ხელით მაღლა ასწია ეს წიგნი და აკოცა. იმჟამად, ამ წიგნმა 

მოციქულების საქართველოში მოღვაწეობის სადავო საკითხი უდავოდ აქცია. 

  21-ე საუკუნის დასაწყისში კი, სხვა პრობლემები გამოიკვეთა, როგორც აღინიშნა, 

კვლავ გაბატონებულია არასწორი საისტორიო თეორია, რომ დასავლეთ საქართველო მე-10, 

მე- 11 საუკუნეებამდე თითქოსდა იმყოფებოდა არა საქართველოს, არამედ 

კონსტანტინოპოლის საპატრიარქოს იურისდიქციაში, კახეთის დიდი ნაწილი ალბანეთის 

რა 

ა 

საკათალიკოსოს, ხოლო ჩრდლო კავკასია ალანიის ეპაქიის იურისდიქციაში. ეს თეორიები 

დიდ პრობლემებს ქმნის, ამიტომაცაა, რომ მეუფე ანანია დაუღალავად, თითქმის 30 წლის 

მანძილზე წერს მათ შესახებ, მიუხედავად მრავალი დიდი სამოქალაქო პიროვნების 

განაწყენებისა. 

მე-3 მსოფლიო კრების მე-8 კანონი მოითხოვს აღსდგეს ყოველი ძველი, თავდაპირველი 

იურისდიქცია, თუკი ის რაღაც მიზეზით დაირღვა. ერთი ეპარქიის მეორეში შეჭრა, ერთი 

ეკლესიიის მიერ მეორის კათედრების მითვისება, უკანონობაა და ის საბოლოოდ უნდა 

დასრულდეს თავდაპირველი იურისდიქციის აღდგენით. პროზელიტიზმი ანუ სხვა 

ეკლესიის სამრევლოების მითვისება ანდა მიტაცება-დაგმობილია. 

შესაბამისად, თუკი დასავლეთ საქართველო თავდაპირველად იმყოფებოდა 

კონსტანტინოპოლის იურისდიქციაში მე-4, მე-10 საუკუნეებში, როგორც გვიმტკიცებს 

ზოგიერთი ისტორიკოსი, აუცილებლად დადგება დრო თავდაპირველი იურისდიქციის 

აღდგენისა. 

სევე, როგორც აღინიშნა, რუსეთის სახელმწიფო და საეკლესიო დონეზე 

ვრცელდება ინფორმაცია (პრავასლავნაია ენციკლოპოედია, ასევე ალანიის 

მიტროპოლიტის განცხადებები), თითქოსდა თავდაპირველად ამჟამინდელი 

ყაზბეგის, ჯავისა და ცხინვალის რეგიონის მხარეები შედიოდნენ კონსტანტინოპოლის 

საპატრიარქოს ალანიის ეპარქიის შემადგენლობაში, რომელნიც თითქოსდა მე-10, მე-11 

საუკუნეებში შეიერთა საქართველოს ეკლესიამ. ხოლო აზერბაიჯანულ ვებ გერდებზე, არა 

მხოლოდ დავით-გარეჯა და საინგილოს ეკლესია მონასტრები, თვით წმიდა ნინოს 

განსასვენებელი ბოდბე-აზერბაიჯანული („ალბანური”) „კულტურის ძეგლადაა” მიჩნეული. 

შესაბამისად უცხო ეკლესიებსა და სახელმწიფოებს უჩნდებათ საცდური საქართველოს 

ტერიტორიების არა მხოლოდ პოლიტიკური, ეკლესიური მიტაცებისაც. სწორედ ამ 

საკითხების განხილვას ეძღვნება მეუფე ანანიას მრავალი წერილი 

ევთხოვთ უფალ ღმერთს მეუფე ანანიას ხანგრძლივ სიცოცხლეს, რათა უფალმა 

ღმერთმა კვლავ მისცეს ძალა ახალი ნაშრომებით მრევლის გახარებისა. 

 

მარიამ (ლამარა) ოკრიბელაშვილი 

